
QORTI CIVILI
PRIM" AWLA
(GURISDIZZJONI KOSTITUZZJONALLI)

ONOR. IMHALLEF
GIANNINO CARUANA DEMAJO

Seduta tat-2 ta' Lulju, 2010

Rikors Numru. 65/2009

Joseph Buhagiar, Rita Buhagiar u Francis Buhagiar
Versus

Onorevoli_Prim’Ministru, Onorgvoli Ministru tal-
Gustizzja u I-Avukat Generali

1.  F'din il-kawza [-atturi geghdin jitolbu rimedju ghax
geghdin ighidu illi I-pro¢edura ta’ arbitragg obbligatorju
tant l-artt. 36(3) u 109 tal-Att dwar Socjetajiet Koperativi
[Kap. 442] u l-art. 15(11) tal-Att dwar I-Arbitragg [Kap.
387] tikser il-jedd taghhom ghal smigh xierag minn
tribunal imparzjali u indipendenti mhares tant I-art. 39(2)
tal-Kostituzzjoni ta’ Malta u l-art. 6(1) tal-Konvenzjoni
Ewropea ghall-Protezzjoni tad-Drittijiet tal-Bniedem u tal-
Libertajiet Fondamentali.

2. ll-konvenuti ressqu |-e¢¢ezzjoni, fost ohrajn, illi I-
Prim’Ministru ma huwiex kontradittur legittimu u ghalhekk

ghandu jinheles mill-harsien tal-gudizzju. Din is-sentenza
tallum hija dwar din |-e¢¢ezzjoni.

3. ll-konvenut fdin il-kawza huwa |-Gvern ta’ Malta u
ghaldagstant il-kwistjoni hija jekk fisem il-gvern huwiex
mehtieq li jidher il-Prim’Ministru. Dwar min jidher fisem il-
Gvern fi proceduri gudizzjarji, I-art. 181B tal-Kodi¢i ta’
Organizzazzjoni u Proé¢edura Civili jghid hekk:

181B. (1) Il-Gvern ghandu jkun rapprezentat fl-atti u fl-
azzjonijiet gudizzjarji mill-kap tad-dipartiment tal-gvern i
jkun inkarigat fil-materja in kwistjoni:

(2) L-Avukat Generali jirrapprezenta lill-Gvern fdawk |-
atti u l-azzjonijiet gudizzjarji li minhabba n-natura tat-talba
ma jkunux jistghu jigu diretti kontra xi wiehed jew aktar
mill-kapijiet tad-dipartimenti |-ohra tal-Gvern.

4., ll-kwistjoni fil-kawza tallum hija dwar jekk il-htiega
legali li Certi kwistjonijiet Civili jkunu determinati minn
tribunal arbitrali flok mill-grati ordinarji tiksirx il-jedd ghal
smigh xieraq minn tribunal imparzjali u indipendenti.

5. Ebda kap ta’ ebda dipartiment tal-gvern ma ghandu
s-setgha Ii jiddeciedi jekk proceduri jingibux quddiem il-
grati ordinarji jew quddiem tribunal arbitrali. Fejn ma
hemmx setgha ma hemmx responsabilita u ghalhekk
ebda kap ta' ebda dipartiment tal-gvern ma ghandu
jwiegeb ghall-ilment tal-atturi, u |-kawza tista’ u ghandha
tigi diretta biss kontra I-Avukat Generali fisem il-Gvern ta’
Malta: la huwa mehtieg illi jkun hemm, u lanqas ghandu
jkun hemm, rapprezentant iehor tal-gvern fil-kawza.

6. Ghalhekk il-Prim’Ministru kien imharrek hazin, u
ghandu jinheles mill-harsien tal-gudizzju. Ghall-istess
raguni, il-Ministru tal-Gustizzja wkoll kien imharrek hazin,
u, ghalkemm ma tressqet ebda ec¢¢ezzjoni dwar il-Ministru
tal-Gustizzzja, hu wkoll ghandu jinheles mill-harsien tal-
gudizzju billi din hija materja ta’ ordni pubbliku.

7. ll-qorti ghalhekk tehles lill-Prim’Ministru u lill-Ministru
tal-Gustizzja mill-harsien tal-gudizzju u tordna li jitkompla
s-smigh tal-kawza kontra I-Avukat Generali fisem il-Gvern
ta’ Malta.

